
Тропари и кондаки Великого Поста 
 

Суббота первая Великого поста, 
великомученика Феодора Тирона 

 

Тропарь, глас 2: 

Вел́ия ве́ры исправле́ния, / во исто́чнице 

плам́ене, яќо на воде ́упокое́ния, / святы́й 

муч́еник Фео́дор ра́довашеся: / огнем́ бо 

всесожжеѓся, / яќо хлеб сла́дкий Тро́ице 

принесес́я. / Того́ молит́вами, Христе́ Бо́же, / 

спаси ́душ́и на́ша. 
 

Кондак, глас 8: 

Вер́у Христо́ву, яќо щит, внутрь приим́ в се́рдце 

твое́м, / проти́вныя сил́ы попра́л еси́, 

многострадал́ьче, / и венцем́ Небес́ным венча́лся 

еси́ ве́чно, Фео́доре, яќо непобеди́мый. 

Неделя первая Великого поста, торжество 
Православия 

 

Тропарь воскресный гласа. 
 

Тропарь, глас 2:  

Пречи́стому о́бразу Твоему́ покланя́емся, 

Благи́й,/ просящ́е прощен́ия прегреше́ний 

наш́их, Христе́ Бо́же, / во́лею бо благоволил́ еси́ 

пло́тию взы́ти на Крест, / да избав́иши, яж́е 

созда́л еси, от рабо́ты враж́ия. / Тем 

благодар́ственно вопие́м Ти: / ра́дости испо́лнил 

еси́ вся, Спа́се наш, / прише́дый спасти́ мир. 
 

Кондак, глас 2:  

Неопи́санное Сло́во О́тчее, / из Тебе́, Богоро́дице, 

описа́ся воплощае́м, / и оскве́рншийся о́браз в 

дре́внее вообразив́, / Боже́ственною добро́тою 

смеси́, / но испове́дающе спасе́ние, / де́лом и 

сло́вом, сие ́вообража́ем. 

 Субботы второй, третьей и четвертой 
седмицы Великого поста 

 

Тропари, глас 2 

Апо́столи, муч́еницы и проро́цы, / святит́елие, 

преподо́бнии и пра́веднии, / до́бре по́двиг 

соверши́вшии и ве́ру соблюд́шии, / дерзновен́ие 

имущ́е ко Спа́су, / о нас Того́, яќо Бла́га, моли́те, / 

спасти́ся, мо́лимся, душам́ на́шим. 
 

Слава: Помяни́, Го́споди, яќо Благ, рабы́ Твоя́, / и 

елиќа в житии ́согрешиш́а, прости́: / никто́же бо 

безгре́шен, то́кмо Ты, / моги́й и преста́вленным 

дат́и поко́й. 
 

И ныне, Богородичен: Мат́и Свята́я 

Неизрече́ннаго Свет́а, / ан́гельскими Тя пес́ньми 

почитаю́ще, / благоче́стно велича́ем. 
 

Кондак, глас 6:  

Со святы́ми упоко́й, / Христе,́ / душ́и раб Твоих́, / 

идеж́е несть болез́нь, ни печа́ль, / ни воздыха́ние,/ 

но жизнь безконе́чная. 

Неделя вторая Великого поста, Святителя 
Григория Паламы, архиепископа 

Фессалоникийского  
 

Тропарь воскресный гласа. 
 

Тропарь Святителя Григория Паламы, глас 8:  

Православ́ия свети́льниче, / Це́ркве утвержден́ие 

и учи́телю, / мона́хов добро́то, / богосло́вов 

побо́рниче непребори́мый, Григо́рие 

чудотво́рче,/ Фессалони́тская похвало́, 

пропове́дниче благода́ти, / моли́ся вы́ну спасти́ся 

душам́ на́шим. 
 

Кондак, глас 8: 

Премуд́рости свяще́нный и Божес́твенный 

орган́,/ богосло́вия свет́лую согла́сно трубу,́ / 

воспевае́м тя, Григо́рие богоглаго́льниче, / но яќо 

ум, Уму ́пе́рвому предстояй́, / к Нему ́ум наш 

о́тче наста́ви, да зовем́: / ра́дуйся, пропове́дниче 

благодат́и. 

 

 
 



school-singer.ru 
 

Обучение Церковному пению: ШКОЛА ПЕВЧИХ «АЛЛИЛУИЯ»  

                                                                                   

Неделя третья Великого поста, 
Крестопоклонная 

 

Тропарь воскресный гласа. 
 

Тропарь, глас 1:  

Спаси,́ Го́споди, лю́ди Твоя́, / и благослови ́

достоян́ие Твое,́ / побе́ды на сопротив́ныя да́руя, / 

и Твое ́сохраняя́ Кресто́м Твоим́ жит́ельство. 
 

Кондак, глас 7: 

Не ктому ́пла́менное оруж́ие хранит́ врат 

Еде́мских: / на ты́я бо най́де пресла́вный соуз́ 

Дре́во крес́тное, / сме́ртное жа́ло и а́дова побе́да 

прогна́ся, / предста́л бо еси́, Спа́се мой, вопия ́

сущ́им во а́де: / вни́дите па́ки в рай. 

Неделя четвертая Великого поста, 
преподобного Иоанна Лествичника  

 

Тропарь воскресный гласа. 
 

Тропарь преподобнаго Иоанна Лествичника, 

глас 1: 

Пусты́нный жит́ель и в телеси ́А́нгел / и 

чудотво́рец явил́ся еси,́ богоно́се о́тче наш 

Иоан́не, / посто́м, бде́нием, моли́твою Небе́сная 

дарова́ния приим́, / исцеля́еши недуж́ныя и 

душ́и вер́ою притекаю́щих ти. / Сла́ва Да́вшему 

ти кре́пость, / сла́ва Венчав́шему тя, / сла́ва 

Дей́ствующему тобо́ю всем исцеле́ния. 
 

Кондак, глас 4: 

На высоте ́Госпо́дь воздержа́ния и́стинна тя 

положи,́ / яќоже звезду ́неле́стную, 

световодящ́ую концы́, / наста́вниче Иоа́нне о́тче 

наш. 

Четвертг пятый Великого поста 
 

Кондак, глас 6: 

Душе́ моя́, душе́ моя,́ / воста́ни, что спи́ши? / Коне́ц 

приближа́ется, / и и́маши смути́тися: / воспряни́ у́бо, / 

да пощади́т тя Христос́ Бог, / везде́ сый и вся́ 

исполня́яй. 

 

Суббота пятая Великого поста, Похвала 
Пресвятой Богородицы 

 

Тропарь, глас 8: 

Повеле́нное тай́но прие́м в ра́зуме, / в кро́ве Ио́сифове 

тща́нием предста́ Безпло́тный, глаго́ля 

Неискусобра́чней: / приклони́вый схожден́ием Небеса ́

вмеща́ется неизме́нно весь в Тя, / Его́же и ви́дя в 

ложесна́х Твои́х / прием́ша ра́бий зрак, / ужаса́юся 

зва́ти Тебе:́ / ра́дуйся, Неве́сто Неневес́тная. 
 

Кондак, глас 8: 

Взбра́нной Воево́де победи́тельная, / яќо изба́вльшеся 

от злых, / благода́рственная восписуе́м Ти, раби́ Твои́, 

Богоро́дице, / но, я́ко иму́щая держа́ву непобеди́мую, / 

от вся́ких нас бед свободи,́ да зове́м Ти: / ра́дуйся, 

Неве́сто Неневе́стная. 

Неделя пятая Великого поста, преподобной 
Марии Египетской  

 

Тропарь воскресный гласа. 
 

Тропарь преподобной Марии Египетской, 

глас 8: 

В тебе́, мат́и, изве́стно спасе́ся еж́е по о́бразу, / 

приим́ши бо крест, послед́овала еси́ Христу,́ / и 

дею́щи учи́ла еси́ презира́ти у́бо плоть, прехо́дит 

бо, / прилежа́ти же о души́, ве́щи безсмер́тней. / 

Тем́же и со Ан́гелы сра́дуется, преподо́бная 

Мари́е, дух твой. 
 

Кондак, глас 3: 

Блудам́и пер́вее преиспо́лнена вся́ческими, / 

Христо́ва невес́та днесь покая́нием явис́я, / 

Ан́гельское жит́ельство подража́ющи, / дем́оны 

Креста́ оруж́ием погубляе́т. / Сего́ ра́ди Ца́рствия 

неве́ста явил́ася еси,́ / Мари́е пресла́вная. 

Суббота шестая Великого поста, Лазарева 
 

Тропарь, глас 1: 

О́бщее воскресен́ие / преж́де Твоея ́Стра́сти 

уверяя́, / из ме́ртвых воздви́гл еси́ Лаз́аря, Христе́ 

Бо́же. / Тем́же и мы, яќо о́троцы, побе́ды 

знам́ения носящ́е, / Тебе́, Победи́телю сме́рти, 

вопием́: / осан́на в вы́шних, / благословен́ Гряды́й 

во им́я Госпо́дне. 
 

Кондак, глас 2: 

Всех ра́дость Христо́с, / И́стина, Свет, Живо́т и 

мир́а Воскресен́ие, / сущ́им на земли ́яви́ся 

Свое́ю бла́гостию, / и бысть о́браз Воскресе́ния, / 

всем подая ́Божес́твенное оставле́ние. 

Неделя Ваий 
 

Тропарь, глас 1: 

О́бщее воскресен́ие / преж́де Твоея ́Стра́сти 

уверяя́, / из ме́ртвых воздви́гл еси́ Лаз́аря, Христе́ 

Бо́же. / Тем́же и мы, яќо о́троцы побе́ды 

знам́ения носящ́е, / Тебе́ Победи́телю сме́рти 

вопием́: / осан́на в вы́шних, / благословен́ Гряды́й 

во им́я Госпо́дне. 
 

Тропарь, глас 4: 

Спогре́бшеся Тебе́ креще́нием, Христе́ Бо́же 

наш,/ безсмер́тныя жи́зни сподо́бихомся 

Воскресе́нием Твои́м, / и воспеваю́ще зове́м: / 

оса́нна в вы́шних, / благослове́н Гряды́й во им́я 

Госпо́дне. 
 

Кондак, глас 6: 

На престо́ле на Небеси́, / на жребят́и на земли́ 

носи́мый, Христе ́Бо́же, / А́нгелов хвале́ние / и 

дете́й воспева́ние приял́ еси́, зовущ́их Ти: / 

благослове́н еси́, Гряды́й Адам́а воззва́ти. 

Великий понедельник 
 

Тропарь, глас 8: 

Се, Жених́ грядет́ в полу́нощи, / и блажен́ раб, 

его́же обрящ́ет бдящ́а, / недосто́ин же паќи, 

его́же обрящ́ет унываю́ща. / Блюди́ уб́о, душе́ 

моя,́ / не сном отяготи́ся, / да не сме́рти предана́ 

буд́еши, / и Ца́рствия вне затвори́шися, / но 

воспряни́ зовущ́и: / Свят, Свят, Свят еси́, Бо́же, / 

Богоро́дицею поми́луй нас. 

 

Кондак, глас 8: 

Иа́ков рыдаш́е Ио́сифова лише́ния, / и до́блий 

седяш́е на колесни́це, яќо царь почитае́мь: / 

еги́птяныни бо тогда́ сластем́ не порабо́тав, / 

воспрославляш́еся от Ве́дущаго челове́ческая 

сердца́, / и Посыла́ющаго венец́ нетлен́ный. 

Великий вторник 
 

Тропарь, глас 8: 

Се, Жених́ грядет́ в полу́нощи: 

 

Кондак, глас 2: 

Час, душе,́ конца́ помы́сливши, / и посече́ния 

смоко́вницы убояв́шися, / да́нный тебе ́тала́нт 

трудолюб́но дел́ай, окая́нная, / бо́дрствующи и 

зовущ́и: / да не пребуд́ем вне черто́га Христо́ва. 

 

Великая среда 
 

Тропарь, глас 8: 

Се, Жених́ грядет́ в полу́нощи: 

 

Кондак, глас 4: 

Па́че блудниц́ы, Бла́же, беззако́нновав, / слез 

туч́и никаќоже Тебе ́принесо́х, / но молча́нием 

моляс́я припа́даю Ти, / любо́вию облобыза́я 

пречи́стеи Твои́ но́зе, / яќо да оставлен́ие мне, яќо 

Влады́ка, пода́си долго́в, / зовущ́у Ти, Спа́се: / от 

скве́рных дел мои́х изба́ви мя. 

Великий четверг 
 

Тропарь, глас 8: 

Егда́ сла́внии ученицы́ / на умове́нии ве́чери 

просвеща́хуся, / тогда́ Иуд́а злочестив́ый, / 

сребролюб́ием недуѓовав, омрача́шеся, / и 

беззако́нным судиям́ Тебе,́ Пра́веднаго Судию́ 

предае́т. / Виждь, име́ний рачит́елю, / сих ра́ди 

удавлен́ие употреби́вша! / Бежи́ несы́тыя души,́ / 

Учи́телю таковая́ дерзну́вшия: / И́же о всех 

благи́й, Го́споди, слав́а Тебе́. 
 

Кондак, глас 2: 

Хлеб прием́ в руц́е предат́ель, / сокрове́нно ты́я 

простира́ет, / и прие́млет це́ну Создав́шаго 

Свои́ма рукам́а человеќа, / и неиспра́влен 

пребы́сть Иуд́а, раб и льстец. 

 

 

 

 

 



school-singer.ru 
 

Обучение Церковному пению: ШКОЛА ПЕВЧИХ «АЛЛИЛУИЯ»  

                                                                                   

Великая пятница 
 

Тропарь, глас 4: 

Искупи́л ны еси́ от клят́вы зако́нныя / Честно́ю 

Твое́ю Кро́вию, / на кресте́ пригвоздив́ся, и 

копием́ пробо́дся, / безсме́ртие источи́л еси́ 

челове́ком, / Спа́се наш, сла́ва Тебе.́ 
 

Кондак, глас 8: 

Нас ра́ди Распят́аго, прииди́те, вси воспои́м: / 

Того́ бо ви́де Мари́я на Дре́ве, и глаго́лаше: / а́ще 

и распят́ие терпи́ши, / Ты еси ́Сын и Бог Мой. 

Великая суббота 
 

Тропари, глас 2: 

Благообра́зный Ио́сиф, / с Древ́а снем Пречис́тое 

Тел́о Твое,́ / плащани́цею чис́тою обвив́, и воня́ми, / 

во гро́бе но́ве покры́в положи.́ 
 

Слава: Егда́ снизшел́ еси ́к сме́рти, Животе ́

безсмер́тный, / тогда́ ад умертвил́ еси ́блиста́нием 

Божества́. / Егда́ же и уме́ршия от преиспо́дних 

воскресил́ еси,́ / вся Сил́ы Небес́ныя взывах́у: / 

Жизнода́вче, Христе ́Бо́же наш, слав́а Тебе.́ 
 

И ныне: Мироно́сицам жена́м при гро́бе предста́в, 

А́нгел вопия́ше: / мир́а мер́твым суть прилич́на, / 

Христо́с же истлен́ия явис́я чуждь. 
 

Кондак, глас 6: 

Без́дну заключив́ый мертв зрит́ся, / и смир́ною и 

плащаниц́ею обвив́ся, / во гро́бе полага́ется, я́ко 

смер́тный, Безсмер́тный, / жены́ же приидо́ша 

пома́зати Его́ мир́ом, / пла́чущия го́рько и 

вопию́щия: / сия́ суббо́та есть преблагословен́ная, / 

в ней́же Христо́с усну́в, воскрес́нет тридне́вен. 

 


